
Ne 633. Examinata Ambaxata pheudatorum Candide, per uirum nobilem Jo-

hannem Cornario ambaxatorem suum prudenter expositam et in scriptis exhi-
bitam consulunt sapientes ut infra seriosius etc.

Capta. Et primo super primo capitulo per quod petunt ipsi pheudati quod

sicut mandatum ducale in facto armandi contra Turchos dicit quod sint contenti

de contribuendo medietatem expensarum, sic dicat quod sint contenti de tercio
quod tercium soluatur per omnes pheudatos totius insule Crete et burgenses et
per alios habitantes in ciuitatibus et castris totius insule et per judeos insule et
quosdam starchos bone et pinguis condictionis exceptis illis qui faciunt factionem
Venecijs intelligendo quod in dicta solutione sint et esse debeant dominij pheu-
datorum et dominarum ac possessiones clericorum etc. Consulunt quod respon-
deatur quod nobis non uidetur iusta requisitio eorum pheudatorum in uolendo
quod medietas expensarum ipsarum pro armando contra Turchos ut dictum est
corrigatur et diminuatur in tercium et propterea ordinem datum de contribuendo
medietatem expensarum per ipsos feudatos in facto armandi predicto, mutare
nec mouere intendimus cum nobis satis uideatur benignum quod pro sua con-
seruatione in adiutorium dictarum expensarum per nostrum commune medietas
tribuatur.

No 634. Millesimo trecentesimo XLII, die viii Augusti.

Capta. Ad factum uero quod pecunia pro expensis predictis soluatur per om-
nes communiter ut dictum est et super facto ser Alexij Kalergi petentis mutuo
yperpera X mille sibi dari et quod posset emere unam caualariam et quinque ser-
uenterias positas in partibus Milopotami, que fuerunt quondam aui sui, et super
alijs omnibus capitulis dependentibus a primo supersedeatur quousque habe-
buntur noua de ambaxatoribus nostris qui sunt in curia romana, quibus dati sunt
tractatores specialiter pro facto Turchorum.

Non sincere 4—non 2 alij de parte.

No 635. Capta. Super secundo capitulo per quod explicant egestatem et stri-
ctam eorum condictionem respondeatur quod de suis grauaminibus et sinistris
quibuslibet dolemus multum deus nouit et in casu quolibet libenter uellemus
quod eis omnia pro beneplacito prospera responderentur. Ad factum uero duca-
torum L mille quos petunt pro ipsorum debitorum satisfactione mutuo sibi dari
etc. Respondeatur quod sicut ab omnibus clare sciri potest commune nostrum
Veneciarum est tantarum et multiplicium expensarum ac debitorum onere pre-
grauatum quod in facto dicti mutui eorum uotibus prout uellemus non possu-
mus aliqualiter complacere.

No 636. Capta. Super capitulo per quod requirentur omnes offitiales Candide
et castellanum fieri Candide per electionem maioris consilij Candide etc. Respon-
deatur quod hec eorum postulatio, non rationabilis nec honesta nobis apparet, cum
uideantur a nobis uelle subtrahere iurisdictionem et honorificentiam, quam in
celebratione habuimus hucusque et imposterum habere intendimus et propterea
considerata solempnitate que per nos et nostra consilia obseruatur in constitu-

tione offitialium predictorum dictam eorum petitionem non admittimus. Uerum
agentes cum eis more ipsorum patrum sumus contenti et sic consulunt quod me-
dietas offitialium Crete, qui debent elligi et construi deinde secundum formam
consilij super hoc loquentes eis remaneat et fiant dicti offitiales per modum, qui
est hactenus obseruatus et de ipsorum medietate alicui dehinc uel inde per gra-
tiam prouideri non possit sub pena librarum centum pro quolibet consiliario et
capitaneo et alio quolibet ponente partem in contrarium.

No 651. Millesimo trecentesimo XLII, die XXI11 Augusti.

Capta. Cum pridie captum fuerit super capitulo ambaxate Crete de armando
contra Turchos quod indutiaretur usque ad redditum nostrorum ambaxatorum
de curia, quod pleniort informacione habenda et ambaxatores est scitis dicant
quod dominus Papa debet committere legatis uenturus in Italiam negotium Tur-
chorum, et pro modo non posset ordinari aliquid quod posset mitti executioni
quod hieme adueniente habendo respectum in omnem partem uidetur domino,
consiliarijs et capitibus et sapientibus excepto ser Petro Triuisano, tercio sapiente
quod indutietur ad huc usque ad kalendas Januarij et tunc uel ante secundum
quod habebitur, et uidebitur, uenietur huc et fiet sicut uidebitur melius, erunt
etiam hic consiliarij Crete, per quos plenius poterimus informari, remanentes ni-
chilominus in sua firmitate nostro ordine alias misso in Cretam et nunc etiam
eapto de facto armandi contra Turchos.

No 652. Millesimo trecentesimo XLII, die XXI1 Augusti.

Capta. Super capitulo baratorum et super eo quod sentencie que dantur per
offitiales et judices Crete contra pheudatos insule non mandantur executioni si-
cut deberent, propter has nouitates nunc emissas a dicta insula que non sunt ad



